Declaracion Institucional do Concello de
Carballo con motivo do 25 de novembro: Dia
Internacional da eliminacion da violencia
contra a muller

A Corporacién Municipal do Concello de Carballo, con motivo do Dia Internacional para a eliminacién
da violencia contra a muller, que se conmemora o dia 25 de novembro, reitera, mais un ano, a sua firme
condena de calquera expresion de violencia contra as mulleres, e de todas e cada unha das suas
manifestacions. De igual modo, manifestamos todo o noso apoio as mulleres vitimas de violencia de xénero,
aos seus fillos e fillas e aos seus familiares.

Xa na IV Conferencia Mundial sobre as Mulleres, en Beijing, en 1995, recofieceuse que a violencia exercida
contra as mulleres é un obstaculo para a igualdade, o desenvolvemento e a paz dos pobos, que impide que
as mulleres gocen dos seus dereitos humanos e liberdades fundamentais.

Tal como expresa a ONU, «a violencia contra as mulleres e as nenas, arraigada nunhas relacions de poder
desiguais entre mulleres e homes, persiste como unha crise silenciosa e endémica». Este ano, ademais, a
situacion viuse agravada pola pandemia mundial que nos arrasa. E que, se afecta as mulleres con mais
intensidade e de forma concreta pola desigualdade estrutural en que se encontran, é especialmente terrible
para as mulleres vitimas de violencia de xénero.

A sua erradicacion e eliminacion € un mandato normativo derivado dos tratados internacionais de Nacions
Unidas e a Unidon Europea, ratificados polo Estado Espafiol, polo que debe de ser tratada con maxima
prioridade nas axendas das distintas administracidns publicas como garantes dos dereitos das mulleres.

Galicia conta desde 2007 cunha Lei galega para a prevencion e o tratamento integral da violencia de xénero,
aprobada por unanimidade neste Parlamento. E unha lei avanzada e en lifia coas recomendacions
internacionais recollidas, entre outros instrumentos, no Convenio de Istambul.

Esta Lei 11/2007 representou unha enorme mudanza, ao ampliar a definicion de violencia machista e incluir
como tal calquera acto violento ou agresiéon —tamén sexual—, tanto se ocorre no ambito publico como no
familiar ou privado.

Con posterioridade, o Pacto de Estado contra a violencia de xénero, validado por unanimidade, tamén supuxo
un claro avance ao lograr unir todas as forzas politicas e institucionais do Estado para mellorar a situacion
das mulleres vitimas e para loitar contra unha situacion indigna para calquera sociedade, establecendo
estratexias de sensibilizacion e prevencion, atencién, asesoramento, acompafiamento e proteccién, sempre
desde perspectivas integrais en todos os ambitos, tales como o laboral, o educativo, o sanitario, o xuridico, o
policial e o social.

A eliminacién da violencia contra as mulleres € un reto de toda a sociedade, unha tarefa conxunta que require
unha actuacién unitaria e a maxima coordinacién, colaboracion e cooperacion, sempre desde o respecto ao
réxime de distribucién de competencias en todas as acciéns que se desenvolvan, posto que o traballo que se
realiza para conseguir a sua erradicacion implica multitude de axentes.

A violencia de xénero non ten cabida na sociedade que aspiramos a ser, nin na democracia que queremos
consolidar. Eliminala das nosas vidas e protexer as vitimas non & unha opcion, é unha obriga. A violencia
machista interpélanos a todos e as administracions publicas debemos combatela con todos os medios ao
noso alcance.

Asi, as distintas administracion levan anos traballando arreo para conseguir cambios nas politicas publicas e
no eido lexislativo, co fin de acadar algun dia a plena igualdade e, en consecuencia, a eliminacion de calquera
forma de violencia contra as mulleres, que € a manifestacion mais desprezable da desigualdade entre homes



e mulleres. Por tanto, comprometémonos a continuar traballando en medidas de prevencion, informacion,
asesoramento, proteccién e acompanamento as mulleres vitimas de violencia machista e as suas fillas e fillos.

Unha sociedade democratica non pode tolerar que as mulleres sexan discriminadas, sexan vitimas do
machismo, da desigualdade e da violencia, unha das principais causas de vulneracion dos dereitos
fundamentais e liberdades publicas, situacions totalmente inadmisibles nun Estado democratico e de dereito.

Carballo, 25 de novembro de 2020.



